PROJEKTNI ZADATAK
Koordinator projekta pri Jedinici za implementaciju Projekta
Projekat pravedne tranzicije u odabranim regijama bogatim ugljem u BiH

Uvod i elementi projekta
Jedinica za implementaciju projekta (JIP) uspostavlja se u okviru Federalnog ministarstva energije, rudarstva i industrije (FMERI, Ministarstvo) i biće odgovorna za pripremu, koordinaciju, upravljanje i implementaciju projekta u Federaciji Bosne i Hercegovine.
Ukupna vrijednost investicije za tri rudnika iznosi 79,90 miliona EUR. Projekat bi se realizovao u periodu od pet godina. 
Projekat se sastoji od sljedećih komponenti:
Komponenta 1: Institucionalno jačanje i upravljanje projektom
Komponenta 2: Prenamjena rudničkog zemljišta (Banovići i Kreka) i zatvaranje odabranih jama (Zenica)
Komponenta 3: Proizvodnja obnovljive energije u Rudnicima Banovići i Kreka
Komponenta 4: Podrška za tranziciju radne snage i zajednice za Rudnike Banovići i Zenica
Za potrebe implementacije Projekta pravedne tranzicije u odabranim regijama bogatim ugljem u Bosni i Hercegovini (u daljem tekstu Projekat), Federalno ministarstvo energije, rudarstva i industrije (u daljem tekstu Ministarstvo) namjerava angažovati Koordinatora projekta. Koordinator projekta će biti dodijeljen Jedinici za implementaciju projekta i podržavati Ministarstvo u upravljanju i koordinaciji svih aktivnosti u okviru Projekta, do okončanja njegove implementacije, a prema dole navedenom obimu radova.
Opis poslova Koordinatora projekta
Koordinator projekta će upravljati Jedinicom koja će biti uspostavljena u Ministarstvu te će o svom radu direktno izvještavati ministra. Glavni zadatak je da se osigura da ciljevi Projekta budu postignuti efikasno i unutar planiranih rokova.
Koordinator projekta izvršava sljedeće zadatke:
· Odgovoran je za cjelokupnu implementaciju Projekta na dnevnoj bazi. Rukovodi radom Jedinice, organizuje, objedinjuje i usmjerava rad osoblja Jedinice, nadzire njihov rad i odgovoran je ministru za obavljanje poslova koji su iz djelokruga Jedinice;
· Predstavlja Jedinicu kao glavnu kontaktnu tačku prema Ministarstvu, ostalim akterima Projekta (Upravljački odbor – PSC, po potrebi) i Svjetskoj banci;
· Obavlja svoje dnevne aktivnosti u skladu s: (i) usvojenim Protokolom kojim se propisuje odgovornost Ministarstva za Jedinicu, izvještavanje i komunikaciju i upravljanje učinkom osoblja Jedinice; (ii) relevantnom projektnom dokumentacijom (uključujući dokument o procjeni projekta, projektni dokument, pravne sporazume, Aide Memoire, itd.); i (iii) Operativnim priručnikom za Projekat (Project Operation Manual -POM);
· Koordinira i prati rad Jedinice, koji uključuje cjelokupno i svakodnevno upravljanje i koordinaciju aktivnosti implementacije projekta, uključujući ali ne ograničavajući se na: cjelokupno, svakodnevno upravljanje projektom; koordinira i nadzire sve projektne aktivnosti, uključujući cikluse investicionih projekata  i aktivnosti tehničke pomoći (npr. priprema zadataka, pregled izlaznih rezultata, itd.); koordinira rad Jedinice sa Ministarstvom i Svjetskom bankom; priprema potrebnu dokumentaciju za odobrenje / savjetovanje sa Ministarstvom u skladu s postupcima definisanim u POM; i osigurava implementaciju Projekta u skladu s odgovarajućim sporazumima i projektnim dokumentima;
· Prati dinamiku i efikasnost izvršenja Projekta; osigurava redovno praćenje stanja projektnih aktivnosti, uključujući: pripremu i ažuriranje provedbenih planova, redovne projekcije isplate (u saradnji s stručnjakom za finansijsko upravljanje), vrši pregled i finalizaciju  izvještaja o statusu nabavke i poslova vezanih uz upravljanje ugovorima i praćenju definisanih standarda usluga (u koordinaciji sa stručnjakom za nabavku), koordinaciju i održavanje ažuriranog okvira praćenja i ocjenjivanja  srodnih pokazatelja (uz pomoć drugih članova Jedinice), itd.;
· Priprema redovne i periodične izvještaje o napretku Ministarstvu (najmanje jednom mjesečno), Svjetskoj banci (kvartalno do polugodišnje, ili češće ako je potrebno) i Vladi FBiH (na zahtjev) u skladu s dogovorenim zahtjevima izvještavanja definisanim u odgovarajućim projektnim dokumentima i protokolima, te u bliskoj saradnji s ostalim osobljem za provedbu projekta;
· Upravlja svakodnevnom komunikacijom s Svjetskom bankom i Ministarstvom;
· Svakodnevno koordinira aktivnosti sa timovima za implementaciju Projekta koji će biti uspostavljeni u javnim preduzećima (Rudnik i EPBiH);
· Nadzire rad konsultanata Jedinice angažovanih u okviru Projekta, uključujući nadgledanje uspješnosti isporuke ugovora, pregled pripremljenih rezultata, pružanje povratnih informacija osoblju Jedinice i Ministarstvu, te koordinaciji rada konsultanata u skladu s ukupnim planom provedbe Projekta;
· Prati i primjenjuje POM, relevantne protokole Projekta i standarde usluga za nabavku i aktivnosti vezane uz ugovore i pritužbe u koordinaciji s drugim osobljem Jedinice;
· Osigurava koordinaciju s Ministarstvom, uključujući pripremu relevantnih dokumenata i izvještaja o napretku; daje pomoć i savjete PSC-u na utvrđivanju politika, strategija i ciljeva kako bi se osiguralo postizanje ciljeva i zahtjeva Projekta;
· Koordinira aktivnosti sa svim učesnicima Projekta (rudnici/EPBiH, nadležna ministarstva, lokalne vlasti, izvođači ili konsultanti);
· Uspostavlja odgovarajuće radne dogovore / odnose sa svim zainteresovanim akterima uključenim u Projekat i pruža pomoć u koordinaciji s drugim državnim tijelima i zainteresovanim učesnicima Projekta;
· Savjetuje relevantna ministarstva kako bi se osiguralo da se zadovolje i razumiju sve uloge i odgovornosti navedene u projektnim dokumentima;
· Pomaže Ministarstvu u izboru o učestvovanju drugih partnera u Projektu;
· Uspostavlja odnose između Jedinice i drugih relevantnih učesnika koje kroz različite projekte  rade na  provođenju pravedne tranzicije, učestvuje u razmjeni iskustava;
· Odgovoran je da administrativna služba sprovodi aktivnosti u skladu sa važećim zakonima Federacije Bosne i Hercegovine i praksama Svjetske banke, posebno po pitanjima: Pripreme zahtjeva za plaćanje za Banku; Čuvanje dokumentacije; Arhiviranje dokumentacije na propisan način itd.
· Odobrava rezultate koje pripremaju drugi konsultanti za implementaciju Projekta, uključujući budžet koji je pripremio stručnjak za finansijsko upravljanje, izvještaje o napretku koje su pripremili tehnički stručnjaci, ažurirane planove nabavke i ostale rezultate nabavke i upravljanja ugovora koji je pripremio stručnjak za nabavku, itd.;
· Sve ostale aktivnosti vezane za Projekat koje mu je dodijelio ministar i PSC.

Trajanje
Koordinator projekta će biti angažovan na puno radno vrijeme. Očekuje se da će pružanje usluga na Projektu pravedne tranzicije započeti 10.06.2026. godine i da će trajati pet godina ili do kraja Projekta ukoliko isti bude produžen. 
Zahtjevi za izvještavanjem
Zahtjevi za izvještavanje detaljnije će biti opisani u protokolu kojim se uređuju odnosi između Ministarstva i Jedinice. Koordinator projekta će direktno izvještavati ministra i/ili osoblje Ministarstva, kako bude definisano u spomenutom protokolu. Koordinator projekta pripremati će mjesečne izvještaje o napretku za ministra o: (i) statusu i napretku ukupnih projektnih aktivnosti; (ii) svim ključnim pitanjima koja se susreću tokom izvještajnog perioda; i (iii) akcijama koje zahtijevaju pažnju Ministarstva i / ili praćenje.
Potrebna iskustva i kvalifikacije Koordinatora projekta
[bookmark: _GoBack]Koordinator projekta treba ispunjavati sljedeće uslove:
• Završen prvi ciklus visokog obrazovanja odnosno VSS iz oblasti ekonomije, menadžmenta, finansija, inženjerstva ili drugih relevantnih disciplina;
• najmanje 10 godina relevantnog radnog iskustva u upravljanju projektima, organizaciji,  koordinaciji, po mogućnosti u području energije, rudarstva ili klimatskih promjena;
• iskustvo i znanje u implementaciji međunarodnih projekata i programa;
• iskustvo u uspješnom radu s različitim učesnicima, uključujući visoko rangirane državne službenike i osoblje drugih ministarstava i lokalnih vlasti, privatnih firmi (po mogućnosti u sektoru energije, rudarstva ili klimatskih promjena) i međunarodnih organizacija;
• sposobnost upravljanja timovima i rada u timu;
• znanje pisanog i govornog engleskog i lokalnog jezika te naprednih računarskih vještina
Doprinos Federalnog ministarstva energije, rudarstva i industrije
Ministarstvo će pomoći Koordinatoru projekta da se iznajmi uredska infrastruktura, oprema i bude plaćen sredstvima Projekta za obavljanje njegovih zadataka.
Ministarstvo će osigurati usvojen protokol kojim će se regulisati odgovornost Ministarstva za implementaciju projekta, izvještavanje i komunikaciju i upravljanje učinkom osoblja Jedinice.

Naknada Koordinatora projekta
Naknadu pregovara FMERI s odabranim Koordinatorom projekta na osnovu obima posla i raspoloživog budžeta.
Selekcija Koordinatora projekta
Koordinator projekta  će biti odabran u skladu s otvorenim konkurentskim postupkom odabira individualnih konsultanata kako je navedeno u Pravilniku o nabavkama Svjetske banke (Pravilnik o nabavkama Svjetske banke za zajmoprimce IPF-a, šesto izdanje, februar 2025.). Podneseni izrazi interesa bit će ocijenjeni primjenom sljedećih kriterija za ocjenjivanje:
· Opće iskustvo (40 bodova)
· Specifično iskustvo i vještine relevantne za zadatak (60 bodova)

